








ՆԱԽԱԳԻԾ


ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
------ --------------------------- 2020 թ. №         -Ա


ԼՈՒԿԱՍ ՋԵՅՄՍ ՖԻՇԵՐԻՆ,  ԱԼԻՆ ՖՈՒԼԼԵՐ ՀԵՍՍԻՆ,  ԷՆԴՐՅՈՒ ՄՐՖԻ  ՉՐԱԲԱՍՑԻՆ ԵՎ  ԿՐԻՍ ՔԱՅԼ  ՅԱՆԿՈՒԻՆ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅՈՒՆԻՑ ԱԶԱՏԵԼՈՒ ՄԱՍԻՆ

        Ղեկավարվելով «Զինվորական ծառայության և զինծառայողի կարգավիճակի մասին» օրենքի 21-րդ հոդվածի 5-րդ մասով և Հայաստանի Հանրապետության կառավարության 2019 թվականի փետրվարի 15-ի  № 89-Ն որոշման հավելվածի               2-րդ կետի 2-րդ ենթակետով` Հայաuտանի Հանրապետության կառավարությունը որոշում է. 
1. Շարքային կազմի պարտադիր զինվորական ծառայությունից  ազատել
       1)   Լուկաս Ջեյմս Ֆիշերին (ծնված՝ 1994 թվականի հոկտեմբերի 29-ին, հաշվառման հասցեն՝ ք. Երևան, Աբովյան 9),
      2)  Ալին Ֆուլլեր Հեսսին (ծնված՝ 1994 թվականի հունվարի 20-ին, հաշվառման հասցեն՝ ք. Երևան, Աբովյան 9),
     3)  Էնդրյու Մրֆի Չրաբասցին (ծնված՝ 1994 թվականի հունիսի 14‑ին, հաշվառման հասցեն՝ ք. Երևան, Աբովյան 9), 
     4)  Կրիս Քայլ Յանկուին (ծնված՝ 1994 թվականի հուլիսի 20-ին, հաշվառման հասցեն՝ ք. Երևան, Աբովյան 9),









ՀԻՄՆԱՎՈՐՈՒՄ
« ԼՈՒԿԱՍ ՋԵՅՄՍ ՖԻՇԵՐԻՆ,  ԱԼԻՆ ՖՈՒԼԼԵՐ ՀԵՍՍԻՆ,  ԷՆԴՐՅՈՒ ՄՐՖԻ  ՉՐԱԲԱՍՑԻՆ ԵՎ  ԿՐԻՍ ՔԱՅԼ  ՅԱՆԿՈՒԻՆ ՇԱՐՔԱՅԻՆ ԿԱԶՄԻ ՊԱՐՏԱԴԻՐ 
ԶԻՆՎՈՐԱԿԱՆ ԾԱՌԱՅՈՒԹՅՈՒՆԻՑ ԱԶԱՏԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ԸՆԴՈՒՆՄԱՆ

  Հայաստանի Հանրապետության նախագահի  2017 թվականի հուլիսի 22-ի N 518 Ա հրամանագրով  քաղաքացիություն է շնորհվել  Լուկաս Ջեյմս Ֆիշերին,  Ալին Ֆուլլեր Հեսսին,  Էնդրյու Մրֆի Չրաբասցին և  Կրիս Քայլ Յանկուին: 
« Լուկաս Ջեյմս Ֆիշերին,  Ալին Ֆուլլեր Հեսսին,  Էնդրյու Մրֆի Չրաբասցին և  Կրիս Քայլ Յանկուին շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման նախագծի ընդունումը պայմանավորված է այն հանգամանքով, որ Լուկաս Ջեյմս Ֆիշերին,  Ալին Ֆուլլեր Հեսսին,  Էնդրյու Մրֆի Չրաբասցին և  Կրիս Քայլ Յանկուին Հայաստանի Հանրապետության կառավարության 2018 թվականի հունիսի 27-ի  № 790-Ա որոշմամբ տարկետում է տրվել մինչև 2020 թվականի ամառային զորակոչը։ Քանի որ նրանց 27 տարին լրանում է 2020 թվականին, հնարավոր չէ նրանց շարքային կազմի պարտադիր զինվորական ծառայության զորակոչից տարկետում տալ։  Հետևաբար անհրաժեշտություն է առաջացել Լուկաս Ջեյմս Ֆիշերին,  Ալին Ֆուլլեր Հեսսին,  Էնդրյու Մրֆի Չրաբասցին և  Կրիս Քայլ Յանկուին ազատել  շարքային կազմի պարտադիր զինվորական ծառայությունից։
Լուկաս Ջեյմս Ֆիշերը,  Ալին Ֆուլլեր Հեսսինը,  Էնդրյու Մրֆի Չրաբասցը և  Կրիս Քայլ Յանկունը հանդես են գալիս բասկետբոլի Հայաստանի Հանրապետության ազգային հավաքական թիմի կազմում  և մասնակցությունը Եվրոպայի առաջնության ընտրական խաղերին։ 
Լուկաս Ջեյմս Ֆիշերը,  Ալին Ֆուլլեր Հեսսինը,  Էնդրյու Մրֆի Չրաբասցը և  Կրիս Քայլ Յանկունը հաշվառված են Երևանի Կենտրոնի տարածքային զինվորական կոմիսարիատում: 

	ԱՄՓՈՓԱԹԵՐԹ
« ԼՈՒԿԱՍ ՋԵՅՄՍ ՖԻՇԵՐԻՆ,  ԱԼԻՆ ՖՈՒԼԼԵՐ ՀԵՍՍԻՆ,  ԷՆԴՐՅՈՒ ՄՐՖԻ  ՉՐԱԲԱՍՑԻՆ ԵՎ  ԿՐԻՍ ՔԱՅԼ  ՅԱՆԿՈՒԻՆ  ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ  ԾԱՌԱՅՈՒԹՅՈՒՆԻՑ ԱԶԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ 
ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ. հ.
	Առաջարկության հեղինակը, գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ պաշտպանության նախարարություն

09.06.2020 թ.                        № ՊՆ/510/1836-2020 գրություն







	«Լուկաս Ջեյմս Ֆիշերին, Ալին Ֆուլլեր Հեսսին, Էնդրյու Մրֆի Չրաբասցին և Կրիս Քայլ Յանկուին  շարքային կազմի պարտադիր զինվորական ծառայությունից ազատելու մասին» Կառավարության որոշման նախագծի վերաբերյալ առարկություններ չունենք:

	Ընդունվել  է   ի գիտություն:
	

	2.
	ՀՀ արդարադատության նախարարություն

03.07.2020 թ.                        № 01/27.1/14546-2020 գրություն


	«Լուկաս Ջեյմս Ֆիշերին, Ալին Ֆուլլեր Հեսսին, Էնդրյու Մրֆի Չրաբասցին և Կրիս Քայլ  Յանկուին շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1. «Զինվորական ծառայության և զինծառայողի կարգավիճակի մասին» ՀՀ օրենքի 21-րդ հոդվածի 5-րդ մասի համաձայն՝ նշված հոդվածով չնախատեսված այլ հիմքով քաղաքացին կարող է բացառիկ դեպքերում ազատվել պարտադիր զինվորական ծառայությունից՝ Հայաստանի Հանրապետության կառավարության որոշմամբ՝ Հայաստանի Հանրապետության կառավարության սահմանած կարգով:
ՀՀ կառավարության 2019 թվականի փետրվարի 15-ի N89-Ն որոշմամբ հաստատված կարգի 2-րդ կետի 2-րդ ենթակետի համաձայն՝ կարգի կիրառման իմաստով բացառիկ դեպքեր են համարվում՝ քաղաքացուն սպորտի բնագավառում գործունեության համար Հայաստանի Հանրապետության կառավարության կողմից նախկինում տարկետում տրված լինելու և այդ բնագավառում քաղաքացու կողմից Հայաստանի Հանրապետության կառավարության 2018 թվականի ապրիլի 12-ի N 450-Ն որոշման համաձայն նշանակալի նվաճումներ ունենալու հանգամանքները:
Հայաստանի Հանրապետության կառավարության 2018 թվականի ապրիլի 12-ի N 450-Ն որոշման հավելվածի 5-րդ կետն իր հերթին, սահմանում է սպորտի բնագավառում նշանակալի նվաճումներ ունեցող են համարվող քաղաքացիների շրջանակը, որոնց թվում են, համաձայն նույն կետի 4-րդ ենթակետի, օրենքով սահմանված կարգով Հայաստանի Հանրապետության քաղաքացիություն ստացած և Հայաստանի Հանրապետության դրոշի ներքո միջազգային առաջնություններին մասնակցող մարզիկները:
Հաշվի առնելով վերոգրյալը՝ Նախագծի հիմնավորման մեջ անհրաժեշտ է արտացոլել Նախագծում նշված մարզիկների՝ օրենքով սահմանված կարգով Հայաստանի Հանրապետության քաղաքացիություն ստացած լինելու հանգամանքը ևս:
2. Նախագծի նախաբանում անհրաժեշտ է նշել ՀՀ կառավարության 2019 թվականի փետրվարի 15-ի N 89-Ն որոշման կրճատ անվանումը՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ հոդվածի 7-րդ մասի դրույթները:


	Ընդունվել է
	Կատարվել են համապատասխան փոփոխություններ։




